
7,846 graduan UPM
terima ijazah, diploma
SERAMAI 7,846 graduan menerima
ijazah doktor falsafah (Ph.D), ijazah
sarjana (Master), bacelor dan diploma
pada Majlis Konvokesyen UPM Ke-32
yang bermula hari ini sehingga 22
Oktober ini.

Dalam konvokesyen yang diba­
hagikan kepada 10 sesi itu, 176 orang
memperoleh Ph.D, 1,037 orang mener­
ima Master, 6,132 orang mendapat
bacelor dan 501 orang penerima diplo­
ma.

Majlis konvokesyen tersebut yang
berlangsung di Dewan Besar, Pusat
Kebudayaan dan Kesenian Sultan
Salahuddin Abdul Aziz Shah
(PKKSSAAS) disempurnakan oleh
Tuanku Canselor, Sultan Sharafuddin
Idris Shah Alhaj Ibni Almarhum
Sultan Salahuddin Abdul Aziz Shah
Alhaj pada sesi pertama.

Seterusnya untuk sesi kedua, kelima
dan kelapan akan disemputnakan oleh
Pro Canselor, Tan Sri Dr. Nayan Ariffin
manakala bagi sesi ketiga, keenam dan
kesembilan pula akan disempurnakan
oleh Tan Sri Lim Ah Lek.

Manakala Tan Sri Rozali Ismail pula
akan menye~purnakan bagi sesi keem­
pat, ketujuh dan kesepuluh.

Pada, majlis tersebut, Tuanku
Canselor turut berkenan mengurni­
akan hadiah kepada para pemenang
anugerah-anugerah peringkat universi­
ti iaitu Pingat Emas Canselor,
Anugerah Pelajaran Diraja, Pingat
Emas Alumni dan Pingat Emas
Yayasan Pak Rashid.

Pada sesi pertama yang berlangsung
hari ini melibatkan seramai 716 gradu­
an manakala untuk sesi kedua ia meli­
batkan seramai 812 graduan.

Seterusnya untuk sesi ketiga akan
melibatkan 789 graduan, sesi keempat,
791 graduan; sesi kelima, 784 graduan;
sesi keenam, 786 graduan, sesi ketujuh,
797 graduan; sesi kelapan, 784 gradu­
an; sesi kesembilan, 790 graduan dan
sesi kesepuluh, 791 graduan.

MAJLlS Konvensyen Universiti Putra Malaysia ke·32 diadakan di Dewan Besar, Pusat
Kebudayaan dan Kesenian Sultan Salah uddin Abdul Aziz Shah, hari ini.


